
Annotaciya: Bul maqalada qaraqalpaq tili ırım túsiniklerinde “er adam” konceptiniń 

qollanılıwı hám turli usɪldaǵɪ tekstlerde sáwleleniwi kórsetilgen. Qaraqalpaq ɪrımlarında “er 

adam” konceptiniń hár túrli konceptlerde analizlewi berilgen. 

Gilt sózler: antropocentrizm, koncept, konseptosfera, kontekst, leksema, ırım, er adam. 

 

Zamanagóy duniya til biliminde turlishe lingvomadeniyatlar arasında 

xabardiń jetkeriw formalarɪn lingvomadeniy baǵdarlarda anɪqlawǵa qaratɪlǵan 

baǵdarlar  jetekshi orinǵa kóterilmekte.Soniń menen birge, insan faktorɪ  házirgi 

waqıtta álemdi biliwde ańlawda áhmiyetli bolɪp esaplanadı. Sonlıqtan, 

antropocentrizm tildiń mazmunina tiyisli hádiyselerge tiykarlangan.  

Bugingi kúnde dúnya til biliminde insan obrazɪnıń álem kartinasɪnda 

ayrɪqsha bólimi sɪpatɪnda sáwleleniwin támiyinlewshi birliklerdi sistemalı 

rawishte kategoriyalı semantikalıq  izertlew usɪllarɪ, “man”  “Er adam”  

konseptosferasiniń turli usɪldaǵɪ tekstlerde sáwleleniw kólemi, olardɪń ayrıqsha 

mádeniy konceptler ortasında  salıstɪrmalɪ izertlew alɪp barɪlmaqta.[2;5] 

Insan fenomeni hár qanday pánde ózine tán baǵdarlarda úyreniledi. 

Konceptosferanɪń analizi mádeniy qadriyatlardı úyreniw hám salıstɪrɪwǵa járdem 

beredi. Sonɪń menen birge, qaraqalpaq ɪrımlarında “er adam” konceptiniń hár túrli 

konceptlerde kórip analizlewge boladɪ. [2;5] 

Mısal etip keltiretuǵın bolsaq, diniy isenimlerge baylanıslı ɪrɪmlarda 

keltisek “úydi jeti  jasar ul turǵanda jetpis jasar kempir quran ayat oqımaydı” 

degen ırım bar. Bul ırɪmda er adamanɪń jas bolıwɪna qaramastan názeri, jolı úlken 

ekenligin ańlawǵa boladɪ.  

Jane bir ɪrɪmda xalqımız hár bir jɪnɪstɪń kasiptiń tabinɪwshı pirleri bar dep 

sanap solarǵa sıyınǵan. Mısalı, er adamlar jaqsɪ niyet penen bir nársege kiriser 

aldında Ya piyrim, Shaximardan dese, hayal qızlar Ya piyrim Biypatpa dep 

baslaydı. Xalıq  

Suwdiń piri -Sulayman 

Balıqshı piri- Mardan ata 

Maldɪń piri Zańgi baba 

Qoydɪn piri -Shopan ata 

Tuyeniń piri -Woysıl qara  

Jɪlqinɪn piri -Jɪlqıshɪ ata 

Temirdiń piri- Dawɪt ata 

Shɪǵɪrdɪń piri -Láylej baba 

Qobɪzdɪń piri- Qorqıt ata  

Bazardɪń piri_Baxawatdiyin ata hám t.b solarga sıyınadı.  

Bul ɪrɪmlarda  bul pirlerge isenip jumısların baslaǵan. Bul kontekstte “Áke” 

lekseması pir,baba,ata leklemaları menen qollanılǵan. [1;24] 

Jane bir kontekstte eriniń ashɪw ızasına kóngen, til qayırmaǵan hayalǵa o 

dúnya dozaq otɪ haram delingen. Bunda erkek adam leksemasın eri dep keltirgen.  

Balanı súnnet ettiriw –ata- ananɪn parɪzɪ. Bala taq jasında súnnet etiliwi 

tiyis dep esaplanadı. Bunda jas er adamdı bala lekseması menen keltirip ótken. 

Qaraqalpaq ɪrɪmlarɪnɪń haywan qus hám jánliklerge tiyisli boliminen de bir 

qatar mısallardı keltirip ótsek boladi. Mısalı: Iyttiń tilegi jaqsı boladı: “Usı úydiń 

on balası bolǵay, esh bolmasa solardɪn qolındaǵɪ nandɪ qaǵɪp alıp jesem de 

kúnimdi kórer edim,- deydi. Bunda “er adam” bala lekseması menen berilgen. 

Jáne bir ɪrɪmda pıshıqtɪń tilegi jaman boladı: “Bul úyde kempir menen ǵarrɪ 

qalǵay, birewiniń oń kózi, ekinshisiniń shep kózi shɪqqay. Birewiniń oń jaǵınan  

birewininiń shep jaǵınan barɪp jer edim.  Bul gápte er adam ǵarrɪ leksemasɪ 

menen keltirilgen.  

Keyingi mısalda “tawıqtın moynin jese er bala úylenbey qaladımısh” degen 

ɪrɪmda er adam er bala lekseması menen berilgen. Er jetken er adamdı názerde 

tutɪlǵan. [1;34] 

Tártip tárbiyaǵa baylanıslı bólimindegi ɪrɪmlardan mısallar keltirsek: Bala 

joq gezde besikti shayqasań, balanɪń qulaǵɪ aǵadı. Bul mısalda bala er bala hám 

qız bala názerde tutılǵan. Tisi shɪqqan bala jónsiz jɪlay berse, ayaq kiyimniń 

ultanı menen awzɪna áste uriw tiyis.Sonda kiyatɪrǵan baxɪtsızlɪqtɪń aldı alınadı.” 

degen ɪrɪmda bala leksemasɪ ulıwma jas er yamasa qız balanɪ názerde tutqan.   

Er adam túnde suwǵa barǵanda suw almastan burɪn:  

Suwdɪn piri Sulayman,  

“Sennen bir quman (shelek) suw sorayman” dep ótingeni durıs. Bul mısaldɪ 

analizlep qaraytuǵɪn bolsaq, er adam ulıwmalıq erkek, bala,kisi manisinde 

berilgen hám “pir” leksemasɪnda  “er adamǵada” “hayal” adamǵada tiyisli bolɪp 

esaplanadɪ.Bul kontekstte tiykarɪnan, er adamlar qollanılatuǵɪn leksema 

mánisinde berilgen. [1;34] 

Qaraqalpaq ɪrɪmlarɪniń úrip-adet dástúrler bóliminde berilgen bir qatar 

ɪrımlardı analizlep kórsek “Adam qaytıs bolsa,onıń jasalma (altɪn hám t.b) tisi 

bolsa  tisti alɪp jerlew kerek degen ɪrɪm keltirilgen. Bul kontekstte adam 

leksemasɪ ulıwmalɪq manisinde erkek adamǵa da hayal adamǵa da tiyisli 

ulıwmalɪq adamzat manisinde berilgen.   

Balanɪń qırqɪndaǵɪ juwındɪrǵan suwɪn ayaq baspaytuǵɪn jerge tógiw kerek. 

Máselen, tandɪr ishine t.b bul keltirilgen mɪsalda bala leksemasɪ ulıwmalɪq 

mánisinde berilgen bolɪp qız balaǵa da jas er balaǵa da tiyisli bolǵan sema bolɪp 

tabıladɪ. Ekinshi bir mısalda “Birinshi perzentti birewdiń eteginde 

salɪwǵa(beriwge) bolmaydɪ. Bunda perzent semasɪ ulıwmalıq mańiste er balaǵa 

da qız balaǵa da tiyisli leksema bolɪp esaplanadɪ. [1;36] 

Juwmaqlap aytqanda, qaraqalpaq tili ırım túsiniklerinde “er adam” 

konceptiniń    er bala,perzent,bala,kisi,pir,ǵarrı, jas bala hám basqa da kóplegen  

semalarɪ menen berilgenin kóriwge boladɪ. 

